
Polisi Gosod a Gwerthu Tai’n Lleol Sain Tathan
Nod y polisi Gosod a Gwerthu Tai’n Lleol yw sicrhau bod safle tai Hafod yn Sain Tathan yn datblygu mewn ffordd gynaliadwy gan integreiddio i'r gymuned leol.   Bwriad y polisi yw sicrhau bod preswylwyr newydd yn dymuno aros yn yr ardal a dangos ymrwymiad i'r ardal y byddan nhw’n byw ynddi. Cafodd y polisi ei ddatblygu a’i gytuno mewn partneriaeth â Chyngor Bro Morgannwg, Cymdeithas Tai Hafod a Chyngor Cymuned Sain Tathan sy'n cynrychioli trigolion Sain Tathan.  
Dylai ceisiadau i rentu neu werthu fodloni prif egwyddorion y polisi a byddan nhw’n cael eu blaenoriaethu ar sail y meini prawf hyn: 
Blaenoriaeth 1
Dyma fydd diffiniad cysylltiad lleol:
• Pobl sydd wedi byw yng nghymuned Sain Tathan, Eglwys Brewys, Silstwn, Aberddawan neu Drefflemin am gyfnod parhaus o 3-5 mlynedd
• Pobl â theulu agos sydd wedi byw yng nghymuned Sain Tathan, Eglwys Brewys, Silstwn, Aberddawan neu Drefflemin am gyfnod parhaus o 3-5 mlynedd
• Pobl sydd wedi gweithio yng nghymuned Sain Tathan am gyfnod parhaus o 3-5 mlynedd
• Pobl sy'n ymddeol o lety clwm yng nghymuned  Sain Tathan.
* Bydd perthnasau llys e.e. llysfam, hanner perthnasau, a gwarcheidwaid yn cael eu hystyried yn berthnasau gwaed llawn; ni fydd perthynas sy’n blentyn yn gysylltiad addas  
Blaenoriaeth 2
• Pobl sydd wedi byw yng nghymuned Sain Tathan, Eglwys Brewys, Silstwn, Aberddawan neu Drefflemin am gyfnod parhaus o un flwyddyn
• Pobl â theulu agos* (rhieni neu blant) sydd wedi byw yng nghymuned Sain Tathan, Eglwys Brewys, Silstwn, Aberddawan neu Drefflemin am gyfnod parhaus o un flwyddyn
• Pobl sydd wedi cael cynnig gwaith parhaol yn y gymuned neu sy’n gweithio yn y gymuned mewn rôl barhaol ers blwyddyn neu fwy (Sain Tathan, Eglwys Brewys, Silstwn, Aberddawan neu Drefflemin)
*Bydd llys-berthynas, hanner perthynas a gwarcheidwaid cyfreithiol yn cael eu trin yr un fath â pherthynas gwaed llawn. Ni fydd perthynas sy’n blentyn yn gysylltiad addas. 
Blaenoriaeth 3
Pobl sydd â theulu estynedig* (brawd neu chwaer, mam-gu neu dad-cu, modryb neu ewythr) sy’n byw yng nghymuned Sain Tathan, Eglwys Brewys, Silstwn, Aberddawan, neu Drefflemin yn y drefn flaenoriaeth uchod. 
*Bydd llys-berthynas, hanner perthynas a gwarcheidwaid cyfreithiol yn cael eu trin yr un fath â pherthynas gwaed llawn. Ni fydd perthynas sy’n blentyn yn gysylltiad addas. 
Blaenoriaeth 4
Pobl sy'n byw yng nghymuned gyfagos Llanilltud Fawr a'r Rhws
Blaenoriaeth 5
Pobl sy'n byw yn y Fro Wledig ar hyn o bryd
Blaenoriaeth 6
Yn y sefyllfa annhebygol lle nad oes digon o ymgeiswyr ym Mlaenoriaeth 1, 2, 3, 4 neu 5, bydd ceisiadau Homes4U/Aspire2Own yn agored i unrhyw un sy’n byw neu’n gweithio unrhyw le ym Mro Morgannwg.
Gwybodaeth Ychwanegol
Ym mhob lefel blaenoriaeth, bydd eiddo rhent yn cael ei gynnig yn unol â pholisi presennol Homes4U, sef yn ôl blaenoriaeth band a pha mor hir y mae’r unigolyn wedi’i gofrestru â Homes4U.   Os oes gan fwy nag un ymgeisydd yr un flaenoriaeth, a’r un band Homes4U a dyddiad cofrestru, yr   ymgeisydd sydd wedi byw’n hirach (nawr neu yn y gorffennol) yn ardal y Cyngor Cymuned fydd yn cael blaenoriaeth.   
Bydd ymgeiswyr i’r cynllun prynu tai cost isel yn cael eu blaenoriaethu yn unol â’r polisi yma yn gyntaf, wedyn nifer y bobl ar yr aelwyd, ac wedyn faint o amser y maen nhw wedi bod ar y gofrestr Aspire2Own. 
Pan yn gosod eiddo byddwn ni’n paru maint y llety gydag anghenion yr aelwyd, yn unol â pholisïau dyrannu presennol Homes4U.   
Nid oes unrhyw beth yn y ddogfen hon sy’n atal ceisiadau newydd i Homes4U neu Aspire2Own.
Mae’r Polisi Gosod a Gwerthu Tai’n Lleol yn bodoli ochr yn ochr â’r meini prawf ar gyfer eiddo Perchentyaeth Cost Isel. 
Sylwer, yn achos eiddo hygyrch llawn neu sydd wedi’i addasu, os nad oes ceisiadau gan bobl sydd â chysylltiad lleol â’r gymuned, bydd Cyngor Bro Morgannwg yn cynnig yr eiddo i rywun ar y gofrestr Tai Hygyrch sydd angen eiddo o’r fath, pa un a oes ganddynt gysylltiad â’r ardal ai peidio. 
Yn y sefyllfa annhebygol nad yw eiddo Aspire2Own wedi’i werthu ar ôl chwe mis oherwydd diffyg prynwr addas, ac mae’r Gymdeithas Tai yn gallu dangos ei bod wedi gwneud popeth posibl o ran gofynion marchnata’r Canllaw Partneriaeth Tai Fforddiadwy, bydd modd gwerthu’r eiddo i bobl heb gysylltiad â Bro Morgannwg. 
Tystiolaeth o Gysylltiad Lleol - Dyraniadau Homes4U
Ym mhob achos bydd disgwyl i'r ymgeisydd ddangos ei gysylltiad lleol, er enghraifft drwy gyflwyno biliau trydan/nwy/dŵr, llythyr meddyg, tystysgrifau geni ac yn y blaen. Bydd angen i ymgeiswyr sy'n byw gartref gyda’u rhieni neu sydd â chysylltiad drwy eu teulu roi tystiolaeth bod eu teulu wedi bodloni’r meini prawf cysylltiad lleol. 
Rhaid i ymgeiswyr nad ydyn nhw’n byw yn y gymuned ond sy'n gwneud cais ar sail eu gwaith gyflwyno tystiolaeth i ddangos bod eu prif swydd yn yr ardal, gan gynnwys dyddiad cychwyn y swydd.
Bydd gofyn i ymgeiswyr gytuno i’r landlord wneud ymholiadau i’r gofrestr etholiadol a chofnodion treth gyngor os bydd angen.  Os ydy’r cysylltiad drwy aelod o’r teulu, bydd rhaid cael cydsyniad gan yr aelod o’r teulu i wneud ymholiadau â’r gofrestr etholiadol a chofnodion treth gyngor os bydd angen. 
Eiddo sy’n Dod yn Wag
Bydd y polisi hwn yn berthnasol wrth leoli yr ymgeiswyr cyntaf yn unig.  Bydd eiddo sy’n dod yn wag yn cael ei gynnig yn unol â pholisi lleoli Homes4U. 

